
roll til fólkið Sosialurin hitti
Shakin´ Stevens

aftaná framførsl-
una í Tivoli. Les

samrøðu við
pop-stjørnuna í

Vikuskiftis-
blaðnum.

er nakar ársungi longur, so
hevur hann framvegis ta
orku, sum krevst til slíkar
framførslur.

Eftir ein stuttan steðg
kom hann útaftur á pallin
(tað var sjálvandi væntandi,
at hann spældi nøkur eyka-
løg aftaná steðgin). Og tá
fýrdi hann millum annað
This Ole House og onnur
kend hit av. Framførslan
vardi ein tíma og tjúgu min-
uttir, og áhoyrararnir keddu
seg í øllum førum ikki hesa
tíðina.

Tað, at navnið lokkar
20.000 fólk inn í Tivoli at
lýða á 57 ára gomlu stjørn-
una úr Wales, ber boð um, at
eftirspurningurin eftir
Shaky framvegis er í hædd-
ini. Hansara nýggjasta upp-

samlingsfløga hevur selt
sum heitt breyð, og konsert-
irnar í Bretlandi og Norður-
londum eru nærum allar
útseldar. Maðurin hevur ikki
havt eitt nýtt hit á hitlistun-
um í meira enn fimtan ár,
men hóast hetta hevur tann
trúgvi lurtaraskarðin ikki
vent honum bakið.

Ei undur í at fyrireikarar-
nir av Summarfestivalinum
eru ernir av, at teir hava
fingið Shakin´ Stevens at
framføra á Vágsbøi í aug-
ustmánað.

Tá vit venda nøsini heim-
eftir eftir at hava verið
backstage og heilsa uppá
Shakin´ Stevens, standa
nøkur fá tandur við penni
og blokki uttanfyri dyrnar.
Hetta er óivað tey somu,

sum vit sóu tveir tímar und-
an konsertini sitandi
frammanfyri pallin.

Hvussu leingi tey bíðaðu,
vita vit ikki, men vit mugu
taka hattin av fyri tí tolni,

sum tey hava víst hetta
kvøldið. Alt fyri eina
aldrandi stjørnu úr Cardiff.

Shakin´Stevens framførdi við fullari ferð í Keypmannahavn
farna vikuskiftið. Allir teir góðu, gomlu sangirnir hjá honum
vóru at hoyra, og tað var lív í tí stóru áhoyrarafjøldini

